LIGJ
Nr.8551, daté 18.11.1999

PER AVOKATUREN E SHTETIT

Né mbéshtetje té neneve 78 dhe 83 pika 1 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Pérfagésimi dhe mbrojtja né gjyq e shtetit

1. Avokatura e Shtetit éshté person juridik dhe pérfagéson e mbron Republikén e Shqipérisé:

a) né céshtjet gjyqgésore, ku njé organ gendror ose vendor i administratés publike éshté palé,
kundrejt njé personi privat;

b) né ¢éshtjet gjyqésore, ku Republika e Shqipérisé éshté palé, kundrejt shteteve té tjera;

c) né céshtjet gjygésore, né té cilat Republika e Shqipérisé éshté palé para njé gjykate
ndérkombétare, me pérjashtim té Gjykatés sé Strasburgut.

2. Avokatura e Shtetit pérfagéson dhe mbron né gjyq interesat pasurore té shtetit pér
investimet e tij né subjektet publike ose private.

3. Avokatura e Shtetit ushtron pérfagésimin dhe mbrojtjen né gjyq pa autorizim té posagém té
té pérfagésuarit.

4. Avokatura e Shtetit mund té ngarkojé organin e interesuar pér té& béré mbrojtjen né shkallé
té paré.

5. Avokatura e Shtetit, bashkérendon punén me Prokuroriné pér mbrojtjen né gjyq té shtetit
pér ato ¢éshtje, ku zgjidhja e ¢éshtjes civile béhet gjaté procesit penal.

6. Avokatura e shtetit pér ¢céshtje qé kérkojné specializim dhe gé jané té réndésisé sé vecanté
mund té pajtojé pér pérfagésim e mbrojtje avokaté té liré, sipas kétij ligji dhe Rregullores sé
Avokaturés sé Shtetit.

Neni 2
Késhillimi

1. Avokatura e Shtetit né mbrojtje té té drejtave dhe té interesave té shtetit jep késhilla ligjore
me kérkesén e organeve té administratés publike dhe né vecanti pér té véné né lévizje, pér té
kundérshtuar ose pér té térhequr ¢éshtje pér gjykim.

2. Kur i kérkohet, Avokatura e Shtetit jep paraprakisht mendim pér projektet e kontratave té
organeve té administratés publike, enteve publike dhe subjekteve ku shteti &shté pronar i vetém ose
bashképronar, si dhe mund t’u pérgatisé kétyre, kontrata té réndésishme.

3. Avokatura e Shtetit b&n sugjerime rreth procedimeve administrative me natyré konfliktuale,
té cilat mund té béhet shkas pér lindjen e konflikteve gjygésore.

4. Avokatura e Shtetit jep mendim, me kérkesé té Kryeministrit, pér projektaktet gé lidhen me
veprimtariné e organeve té administratés publike.

5. Asnjé organ i administratés publike apo ent publik nuk mund té kérkojé ndihmé juridike
nga avokaté né profesion té liré, me pérjashtim té rasteve té vecanta, sipas rregullave gé do té
vendosen nga Késhilli i Ministrave.



Neni 3
Ndérmjetésimi dhe pajtimi

1. Avokatura e Shtetit me kérkesé té Kryeministrit, zgjidh me ndérmjetésim mosmarréveshjet
midis organeve gendrore té administratés publike dhe enteve publike.

2. Avokatura e Shtetit rekomandon zgjidhje me pajtim pér mosmarréveshjet midis organeve
gendrore dhe atyre vendore ose midis organeve té ndryshme vendore té administratés publike, kur ata
e kérkojné kété zgjidhje.

Neni 4
Kufizime

Avokatura e Shtetit nuk mund té pérfagésojé dhe as té késhillojé pér céshtjet gjygésore té njé
organi gendror té administratés publike kundér njé organi vendor dhe anasjelltas, pér céshtjet
gjyqésore té njé organi gendror ose vendor té administratés publike kundér njé organi tjetér gendror
ose vendor, si dhe pér c¢éshtjet gjygésore midis administratés publike e punonjésve té saj, lidhur me
marrédhéniet e punés.

Neni 5
Detyrime té ndérsjella

1. Organet e administratés publike detyrohen t’i japin Avokaturés sé Shtetit té gjitha sqarimet,
informacionet dhe dokumentet e nevojshme gé lidhen me procesin gjyqgésor apo késhillimor.

Organet e adminstratés publike dhe entet publike né rast se paditen ose kané vendosur té
paditin, duhet té njoftojné menjéherg, rezultatin e gjykimit né shkallé té paré, kur e kané béré veté
mbrojtjen dhe té kérkojné késhillé pér apelim, si dhe té& konsultojné kontratat me vlera té médha.

2. Avokatura e Shtetit e ushtron funksionin e saj né bashképunim me organet e administratés
publike dhe entet publike. Avokatura e Shtetit mban parasysh udhézimet e dhéna nga organi apo enti i
interesuar, pérvecgse kur ato bien ndesh ne ligjin dhe me interesin publik.

Neni 6
Zgjidhja e konfliktit té opinioneve

Né rast konflikti opinionesh mbi ecuring e procesit midis Avokaturés sé Shtetit dhe organit té
interesuar, éshté organi epror, sipas rastit organi i zgjedhur vendor, ministri pérkatés apo Kryeministri,
ai qé vendos.

KREU II
ORGANIZIMI DHE FUNKSIONIMI

Neni 7
Struktura

1. Avokatura e Shtetit varet nga Kryeministri, &shté organ i centralizuar dhe drejtohet nga
Avokati i Pérgjithshém i Shtetit.

2. Avokatura e Shtetit pérbéhet nga Avokatura e Pérgjithshme e Shtetit, me seli né Tirané dhe
nga zyrat vendore gé veprojné prané ¢do gjykate té apelit, ku kané edhe kompetencén tokésore.

3. Késhilli i Ministrave pércakton shtrirjen dhe numrin e pérgjithshém té zyrave vendore té
Avokaturés sé Shtetit.



Neni 8
Avokati i Pérgjithshém i Shtetit

1. Emérimi dhe shkarkimi i Avokatit té Pérgjithshém té Shtetit, béhet me dekret té Presidentit
té Republikés, me propozimin e Kryeministrit.

2. Avokati i Pérgjithshém zévendésohet, me porosi té tij, kur éshté né pamundési té
pérkohshme pér té ushtruar funksionin dhe me urdhér t& Kryeministrit kur vendi mbetet i liré, nga
avokati mé i vjetér né detyré prané Avokaturés sé Pérgjithshme.

3. Avokati i Pérgjithshém:

a) thérret dhe kryeson Keéshillin e Avokaturés sé Shtetit dhe Kolegjin e Avokatéve té Shtetit;

b) mbikéqyr té gjitha zyrat, shérbimet dhe personelin e Avokaturés sé Shtetit dhe drejton
organizimin e tyre;

C) u cakton céshtjet gjygésore, si dhe késhillimet avokatéve té shtetit, né shérbim prané
Avokaturés sé Pérgjithshme té Shtetit;

¢) miraton kérkesén e Avokatit pér prefekturén pér t’i ngarkuar veté organit té interesuar
mbrojtjen para gjykatés sé shkallés sé parg;

d) jep udhézime té brendshme pér trajtimin e ¢éshtjeve gjygésore dhe té késhillimeve;

dh) i raporton periodikisht Kryeministrit pér veprimtariné e kryer nga Avokatura e Shtetit,
duke theksuar mangeésité e mundshme ligjore dhe nevojat pér ndryshime pérkatése;

e) paraget njé raport vjetor pér Késhillin e Ministrave, lidhur me démin e shkaktuar nga
organet e administratés publike ndaj interesave publike.

Neni 9
Késhilli i Avokaturés sé Shtetit

1. Késhilli i Avokaturés sé Shtetit (Késhilli) pérbéhet nga Avokati i Pérgjithshém, Késhilltari
Ligjor i Presidentit, Késhilltari Ligjor i Kryeministrit, pérfagésuesi i Prokurorit t& Pérgjithshém, tre
juristé té kualifikuar e me vjetérsi nga Késhilli i Ministrave, Ministria e Financave, Ministria e
Drejtésisé, njé jurist i zgjedhur nga Shogata e Kryetaréve té Bashkive dhe njé jurist nga Shogata e
Kryetaréve t& Komunave, si dhe pesé avokaté té shtetit, t& zgjedhur nga Mbledhja e Pérgjithshme e
Avokatéve té Shtetit dhe sipas procedurés sé parashikuar né Rregulloren e Avokaturés sé Shtetit.
Késhilli ndihmohet teknikisht nga Sekretari i Pérgjithshém i Avokaturés sé Shtetit.

2. Késhilli zgjidh mosmarréveshjet sipas nenit 3 té kétij ligji.

Késhilli ushtron funksionet e komisionit disiplinor pér Avokaturén e Shtetit.

Késhilli miraton rregullat e punés dhe vendos kritere pér shpérndarjen e ¢éshtjeve; analizon
rezultatet dhe vleréson punén; jep mendim pér géndrimin pérfundimtar t& Avokaturés sé shtetit né
rastin e konfliktit t¢ opinioneve midis késaj dhe organit té interesuar, pérfagésues té té cilit ftohen té
paragesin piképamjen e tyre dhe ia pércjell kété géndrim organit epror, sipas nenit 6 té kétij ligji.

Késhilli jep mendim dhe paraget propozime pér organizimin dhe plotésimin e shérbimeve;
miraton kriteret pér shpérndarjen e buxhetit sipas zérave té shpenzimeve ndérmjet zyrave té ndryshme
té Avokaturés sé Shtetit.

3. Aktet e Késhillit jané publike. Avokatét e shtetit vihen né dijeni dhe pajisen me kopje té
tyre.

4. Késhilli mblidhet jo mé pak se 1 heré né gjashté muaj.

Neni 10
Kolegji i Avokatéve té Shtetit

1. Kolegji i Avokatéve té Shtetit (kolegji) pérbéhet nga Avokati i Pérgjithshém i shtetit, i cili
kryeson kolegjin, si dhe nga gjashté avokaté té shtetit t€ zgjedhur pér dy vjet nga Késhilli, tre prej té
ciléve, sé paku, nuk mund té jené anétaré té Késhilli.

2. Né kolegj marrin pjesé edhe deri né dy avokaté té shtetit, né varési té ¢éshtjeve qé trajtohen
né até mbledhje, si dhe mund té thirret té relatojé edhe avokati i shtetit i ngarkuar me ¢éshtjen gé do té
shqyrtohet.



Me kérkesén e Avokatit t€ Pérgjithshém, kur éshté e nevojshme, Kolegji mund té ftojé dhe
pérfagésues té shtetit ose té enteve publike, gé marrin pjesé pa té drejté vote.

2. Kolegji thirret me rend dite té pércaktuar nga Avokati i Pérgjithshém, pér t’u késhilluar pér
céshtje shumé té réndésishme ose té njé réndésie té vecanté, duke miratuar strategji té mbrojtjes pér
kéto raste, si dhe pér udhézime té pérgjithshme pér bashkérendimin dhe trajtimin e ¢éshtjeve né proces
dhe késhillimeve.

Kolegji gjithashtu zgjidh pasi ka dégjuar té interesuarit, kundérshtité e opinioneve gé lindin né
trajtimin e ¢éshtjeve gjygésore né proces dhe késhillimeve, ndérmjet avokatéve gé ushtrojné funksione
drejtuese dhe atyre gé iu jané ngarkuar ¢éshtjet.

3. Vendimet e Kolegjit miratohen me shumicén e anétaréve. Né rast barazie té votave, vota e
kryetarit éshté vendimtare.

4. Procesverbali i mbledhjes sé Kolegjit nénshkruhet nga Kryetari i Kolegjit dhe nga referuesi.
Sekretari i Pérgjithshém i Avokaturés sé Shtetit siguron mbéshtetjen teknike té€ mbledhjes sé Kolegjit.

Neni 11
Avokatura e Pérgjithshme e Shtetit

1. Pérfagésimi dhe mbrojtja e subjekteve, té pércaktuara né nenin 1 té kétij ligji, né procesin
gjyqgésor para Gjykatés Kushtetuese, Gjykatés sé larté, si dhe né gjykatat ndérkombétare béhet nga
Avokatura e Pérgjithshme e Shtetit.

2. Avokatura e Pérgjithshme kryen edhe kéto detyra:

a) Administron té gjithé informacionin e siguruar nga zyrat vendore;

b) Bashkérendon punét ndérmjet zyrave vendore, né zbatim té detyrave gé burojné nga ky ligj.

¢) Organizon takime késhilluese dhe seminare kualifikuese me juristé gé punojné né
Avokaturén e Shtetit, si dhe né organet e administratés shtetérore.

Neni 12
Sekretari i Pérgjithshém i Avokaturés sé Shtetit

1. Detyra e Sekretarit té Pérgjithshém té Avokaturés sé Shtetit i ngarkohet ¢do tre vjet njé
avokati té shtetit, me urdhér té Kryeministrit, sipas propozimit t& Avokatit t& Pérgjithshém, bazuar né
mendimin e dhéné nga Kolegji. Pas pérfundimit té afatit  3-vjecar, né rast t&¢ mosriemérimit né kété
funksion, personi kthehet né detyrén gé ka pasur.

Né rast pamundésie reale ose juridike, Sekretari i Pérgjithshém zévendésohet me urdhér té
Avokatit t& Pérgjithshém me njé avokat tjetér, i cili ngarkohet té ushtrojé pérkohésisht funksionet e
Sekretarit té Pérgjithshém.

2. Sekretari i Pérgjithshém ndihmon Avokatin e Pérgjithshém me ushtrimin e funksioneve té
tij, kujdeset pér funksionimin e zyrave dhe té shérbimeve, dhe ushtron funksionet e shefit té personelit.

Neni 13
Zyra vendore e Avokaturés sé Shtetit

1.Zyra vendore e Avokaturés sé Shtetit, kryen kéto detyra:

a) Pérfagéson organet e administratés publike dhe entet publike né gjykimet pérpara gjykatave
té shkallés sé paré dhe asaj té apelit, té njésisé territoriale brenda sé cilés ushtron juridiksionin e saj, si
dhe né Gjykatén e Larté, kur kjo i kérkohet nga Avokati i Pérgjithshém.

b) Kur nuk bén pérfagésimin, iu jep konsulencé juridike organeve té administratés publike dhe
enteve publike té njésisé territoriale brenda sé cilés ushtron juridiksionin e saj, pér zgjidhjen e
konflikteve para, gjaté dhe né pérfundim té gjykimit t¢ mosmarréveshjeve, prané gjykatave té
pérmendura né pikén “a” té kétij neni.

¢) Bashkérendon punén pér mbledhjen e té dhénave té nevojshme pér gjykim.

¢) Raporton né fund té cdo muaji né avokaturén e pérgjithshme té shtetit né lidhje me numrin
e ¢éshtjeve né proces gjykimi apo té pérfunduara, si dhe pér ecuriné e punés né pérgjithési.

d) Merr masa pér caktimin e personave gé do té pérfagésojné shtetin né gjykimin e ¢éshtjeve
konkrete.



2. Rastet e konfliktit t¢ kompetencés territoriale midis zyrave vendore do té zgjidhen nga
Avokati i Pérgjithshém.

3. Avokatét e shtetit mund té ngarkohen nga Avokati i Pérgjithshém té pérfagésojné dhe té
mbrojné ¢éshtje gé zhvillohen jashté njésisé territoriale gé mbulon zyra e tyre.

Neni 14
Avokati i Shtetit prané Gjykatés sé Apelit

1. Avokati i shtetit prané ¢do gjykate té apelit caktohet nga Avokati i Pérgjithshém me
pélgimin e Késhillit.

2. Avokati i shtetit prané ¢do gjykaté té apelit:

a) ndjek dhe mbikéqyr, plotésimin e funksioneve té institucionit, organizimin dhe
funksionimin e zyrés vendore;

b) u ngarkon avokatéve té avokaturés prané gjykatés sé apelit, céshtjet né proces, né bazé té
kritereve té vendosura nga Kolegji;

¢) drejton shqyrtimin kolegjial té céshtjeve gjyqésore dhe késhillimeve té réndésishme,
informimin dhe bashképunimin e avokatéve té shtetit;

¢) pércakton drejtimet lidhur me trajtimin e ¢éshtjeve né proces;

d) i referon Avokatit t& Pérgjithshém té Shtetit mbi veprimtariné e zhvilluar nga avokatura
prané gjykatés sé apelit, duke i véné né dukje mosmarréveshjet mé té réndésishme té shqyrtuara,
mangésité e akteve té administratés publike e né vecanti mangésité ligjore dhe problemet e evidentuara
né interpretimin e ligjeve;

dh) i referon organeve té pushtetit vendor dhe prefekturave pér ¢éshtjet e shqyrtuara né interes
té tyre, duke iu paragitur dokumentacionin pérkatés dhe duke iu véné né dukje mosmarréveshjet me té
réndésishme té shqyrtuara, si dhe mangésité e akteve té tyre.

Neni 15
Avokati i Shtetit

1. Avokati i shtetit emérohet nga Avokati i Pérgjithshém sipas procedurave té ligjit “Pér
statusin e népunésit civil”.

2. Avokati i shtetit trajton ¢éshtjet gjygésore dhe késhillimet gé i ngarkohen.

3. Avokati i shtetit, né rast mospérputhje né mendim me avokatin e shtetit prané gjykatés sé
apelit, mund t’i kérkojé me shkrim Avokatit té Pérgjithshém deklarimin e Kolegjit t¢ Avokaturés sé
Shtetit dhe né rast se mbetet né kundérshtim me mendimin e tyre, i kérkon Avokatit té Pérgjithshém té
Shtetit z&vendésimin pér trajtimin e ¢éshtjes gjygésore apo t& késhillimit pér té cilén ka lindur
mospérputhja.

Avokati i shtetit zévendésohet né trajtimin e ¢éshtjes sé ngarkuar, né rast pamundésie reale ose
juridike nga eprori i tij.

Avokati i shtetit mund té zévendésohet né njé ¢éshtje gjyqgésore a késhillim nga avokati epror.
Kundrejt késaj mase mund té béhet ankim né Késhillin e Avokaturés sé Shtetit, brenda 30 ditéve nga
data e marrjes sé njoftimit pér zévendés.

Neni 16
Pajtimi i avokatéve né profesion té liré

1. Né& céshtje té réndésishme dhe kur natyra e ¢éshtjes kérkon juristé té specializuar né fusha té
vecanta, Avokati i Pérgjithshém veté ose me propozim té avokatit té shtetit prané gjykatés sé apelit pér
gjykimet deri né gjykatén e apelit, pajton avokaté né profesion té liré.

Caktimi i avokatit né profesion té liré, béhet mbi bazén e aftésive té njohura profesionale té tij,
kur plotéson kushtet e té genit avokat i shtetit dhe kur nuk ka konflikt interesash me ¢éshtjen objekt
gjykimi.

2. Kur ¢éshtja éshté objekt i shqyrtimit né njé gjykaté té huaj, Avokati i Pérgjithshém, mund té
pajtojé avokat njé shtetas té huaj, me pélgimin paraprak té Késhillit.

3. Avokati i pajtuar informon zyrén pérkatése mbi ecuriné e procesit né té gjithé fazat e tij.



4. Shpérblimi pér avokatin né profesion té liré pércaktohet né kontraté né bazé té praktikés sé
vendit, té vlerés sé objektit té padisé, si dhe né varési té pérfundimit té ¢éshtjes.

5. Avokati i Pérgjithshém njofton heré pas here Késhillin pér rastet e pajtimit té avokatéve té
lir, si dhe rezultatet e punés sé tyre.

KREU 11l
KUSHTET DHE DISIPLINIMI

Neni 17
Kushtet pér té gené avokat i shtetit

1. Avokati i shtetit mund té emérohet ¢do shtetas gé plotéson kéto kushte:

a)té keté pérfunduar studimet e larta pér Drejtési;

b) té keté njé pérvojé pune né praktikén gjygésore dhe administrative pér jo mé pak se shtaté
vjet;

C) té gézojé reputacion népérmjet rekomandimeve té bashkésisé sé juristéve;

¢) t€ mos jeté i dénuar penalisht apo i larguar pér shkelje ose paaftési nga shérbimi civil.

2. Avokati i Pérgjithshém i Shtetit duhet té plotésojé kushtet pér té gené avokat i shtetit.

Neni 18
Papajtueshméria

Avokati i Pérgjithshém, Sekretari i Pérgjithshém, si dhe ¢do avokat i shtetit nuk lejohet té
kryejé funksione té tjera publike dhe private.

Neni 19
Konflikti i interesave

Avokati i Pérgjithshém, si dhe ¢cdo avokat i shtetit nuk mund té pérfagésojné shtetin né rast se
kané interesa, t& njohura ose jo publikisht, lidhur me ¢éshtjen né gjykim, sipas dispozitave té Kodit té
Procedurave Administrative.

Neni 20
Shkarkimi i Avokatit té Shtetit

Avokati i shtetit mund té shkarkohet kur:

a) provohet se ka pérdorur funksionin e tij né shérbim té interesave vetjake apo té personave
me té cilét ka lidhje familjare;

b) provohet se me veprimet apo mosveprimet e tij ka krijuar favore pér persona té tjeré, né
dém té interesave té shtetit;

¢) nuk merr masa pér sigurimin e ndjekjes gjyqgésore té céshtjeve, ku shteti éshté palé apo
person i interesuar;

¢) kur kryen vepra penale.

Neni 21
Shpérblimi i posagém

Pér céshtje gjyqgésore té véshtira dhe me interes té madh ekonomik e financiar pér Republikén
e Shqipérisé, avokatit té shtetit i jepet shpérblim i posacém. Kriteret dhe procedurat caktohen me
vendim té Késhillit t¢ Ministrave.



Neni 22
Sanksione

1. Kur detyrimi pér njoftim, sipas nenit 5 té kétij ligji, nuk éshté béré né kohé, Avokati i
Pérgjithshém njofton eprorin e organit apo té entit publik gé i pérket ky detyrim.

2. Kur njoftimi, sipas nenit 5 té kétij ligji, nuk éshté béré dhe nga ky veprim kané ardhur
pasoja, personi i cili ka qgené i ngarkuar pér té béré njoftimin pérgjigjet sipas rregullave té
pérgjegjésisé civile. Né kéto raste organi i administratés publike apo ai i entit publik ka té drejté té
ngrejé padi regresi né gjykateé.

KREU IV
TE FUNDIT

Neni 23
Késhilli i Ministrave, brenda tre muajve nga hyrja né fuqgi e kétij ligji, merr masat pér ngritjen
e institucionit té Avokaturés sé Shtetit.
Késhilli i Ministrave miraton Rregulloren e Avokaturés sé Shtetit.
Neni 24
Ky ligj hyn né fuqi 15 dité pas botimit né Fletoren Zyrtare.

Shpallur me dekretin nr.2494, daté 6.12.1999 té Presidentit té Republikés sé Shqipérisé, Rexhep
Meidani

